
దశకుమారచరిత్రము








     ద్దీపించె విషము కావఁగఁ

     బాపకు వెసలేమి నేడ్పు వాటిలెఁ గొడుకా!112

వ. అని చెప్పి విషమవిషజ్వలనజ్వాలాసమాలీఢంబులైన యం

     గంబు లంతరంగంబునకుం దలకొన [1]నలవిగామి కారణం

     బుగా ధారుణిం బడి మూర్ఛపోయిన ముదుసలిం జూచి

     యపాస్తాంతరంగంబున మంత్రక్రియ మగుడింపం దొడంగి

     శక్యంబు గాకున్నం బోయి యౌషధవిశేషంబున నైనను దీర్తు

     ననునాసం దత్సమీపతరుగుల్మంబులం గుమ్మరి క్రమ్మఱి

     వచ్చునంత నయ్యింతి యుత్క్రాంతజీవిత యగుటయు భవ

     దమాత్యనందనుండగు సత్యశర్మయపత్యం బగతికం బగుటకు

     శోకించి యయ్యవ్వచేత నతనివృత్తాంతంబు వినునపు డొ

     క్కయగ్రహారం బనుమాత్రంబె కాని తెలియ వినంబడక

     మున్న యది మూర్ఛిలుటం జేసి తదన్వేషణాశావిముఖుం

     డనై యన్నియు సంస్కరించి వీడు మీకు రక్షణీయుండను

     బుద్ధిమెయిం గొనివచ్చి నిన్నుఁ జేర్చితి ననిన విని కొండొక

     తడవు వగఁ జెంది.
113

క. మనసత్యశర్మ పొగడఁగ

     వినియుండియుఁ దేటపడఁగ వినఁగానమ యిం

     క నతనివలని విషాదము

     మనమున నిడనేల యనుచు మానవపతియున్.
114

వ. తదగ్రజుండైన సుమతి రావించి యంతయు నెఱింగించి

     కుమారునకు సోమదత్తుం డను పేరు పెట్టి యతనికి సమ

     ర్పించిన నాతండును దమ్ముండు దన్నుఁ జేరినంతయ సంత

[image: ]

[image: ]

"https://te.wikisource.org/w/index.php?title=పుట:దశకుమారచరిత్రము.pdf/55&oldid=367935" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 15 సెప్టెంబరు 2021న 14:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

